
                                          

 

 

                                               
 

                                

 

 

                                28.04.2021, Prishtinë,  

                              Ref:29.01.2021\1101-2021 

                       

 

 

Vendim i Këshillit të Mediave të Shkruara të Kosovës ndaj 

ankesës së Naim Sallahu kundër Insajderi.org 

 

Këshilli i Mediave të Shkruara të Kosovës në mbledhjen e tij 

të mbajtur më 18 prill 2021, shqyrtoi ankesën e dërguar nga 

Naim Sallahu kundër Insajderi.org, lidhur me publikimin e 

artikullit me titull: “Skandali me tenderin 2 milionësh – 

biznesmeni nga Kaçaniku dyshohet për falsifikim dokumentesh”, 

dhe mori këtë: 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 

 



 

 

 

A R S Y E T I M I 

 

 

Ankesa e drejtuar në KMShK ka të bëjë me një shkrim në titull 

“Skandali me tenderin 2 milionësh – biznesmeni nga Kaçaniku 

dyshohet për falsifikim dokumentesh”. Pretendimet janë se 

përmes publikimit është shkelur Kreu IV (E drejta për t’u 

përgjigjur) dhe II (Raportimi i së vërtetës) i Kodit të 

Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e pjesërisht e bazuar. 

 

Media ka publikuar një hulumtim në lidhje me disa tender në 

komunën e Vitisë, ku në dosje të tenderit pretendon se ka 

dokumente të falsifikuara, të cilat janë prezantuar nga 

ankuesi tek autoriteti kontraktues.  

 

Ankuesi thotë që nga media ka pranuar pyetje dhe ai ka kërkuar 

pak kohë për përgjigjen e tyre, dhe sapo i ka pas dokumentet 

gati e ka njoftuar median me email që të shkoj tek ajo e ti 

marr dokumentet. Në anën tjetër media e ka publikuar shkrimin 

pa i marr dokumentet mbi pyetjet që media i ka paraqitur tek 

ankuesi. Për këtë ankuesi pretendon se media ka shkel Kreun 

IV (E drejta për t’u përgjigjur) të Kodit të Mediave, kur nuk 

i ka ofruar mundësin që të paraqes mendimin në hulumtimin e 

medias.  

 

Pasi që KMShK lexoi ankesën dhe përgjigjen e medias mbi 

pretendimet, gjen se media nuk ka respektuar Kodin e Mediave 

në momentin që përkundër faktit që me dy emaile të ndryshme 

në dy ditë me radhë para publikimit të hulumtimit, e ka 

njoftuar median që dokumentet si përgjigje në pyetjet e saj 

janë të gatshme dhe mund t‘i tërheq tek ambientet e ankueses. 



Fakti që media nuk ka marr mundimin që të veprojë më tutje, 

pra ta kompletoj shkrimin dhe ta paraqes para publikut anën 

e kompanisë. 

 

KMShK gjen se media ka shkel Kreun IV (E drejta për t’u 

përgjigjur) të Kodit të Mediave të Shkruara.  

 

Në lidhje me pretendimin e dytë se media nuk e ka raportuar 

të vërteten kur në hulumtimin e saj ka paraqitur se kompania 

ka mashtruar autoritetet kontraktuese në dosjen tenderuese.  

 

Ankuesi para KMShK-së nuk paraqiti asnjë provë materiale në 

lidhje me pretendimin e tij se media nuk e ka raportuar të 

vërtetën. Rrjedhimisht KMShK nuk ka se si të vërtetojë të 

kundërtën e asaj që paraqitet në media. 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


